
XUNTA
DE GALICIA

CONVENIO DE COLABORACION ENTRE A CONSELLERIA DE PRESIDENCIA, XUSTIZA E
DEPORTES E A UNIVERSIDADE DE SANTIAGO DE COMPOSTELA, PARA A COLABORACION
ENTRE O INSTITUTO DE MEDICINA LEGAL DE GALICIA (IMELGA) E O INSTITUTO DE CIENCIAS
FORENSES "LUiS CONCHEIRO"

Santiago de Compostela, na data da sinatura dixital

REUNENSE

Dunha banda, D. Diego Calvo Pouso, Conselleiro de Presidencia, Xustiza e Deportes en virtude
do Decreto 44/2024, do 14 de abril, actuando en nome e representacion da Xunta de Galicia, e
no exercicio das facultades que lle confire o artigo 34 da Lei 1/1983, do 22 de febreiro,
reguladora da Xunta e da sua presidencia, en relacién co Decreto 394/1994, do 29 de decembro,
polo que foron asumidas as funcidons sobre medios materiais e econdmicos para o
funcionamento de Administracién de xustiza, traspasadas a Xunta de Galicia polo Real decreto
2166/1994, do 4 de novembro, asi como das que ao seu favor resultan dos artigos 4 e 11 do
Regulamento do Instituto do Medicina Legal de Galicia (Imelga), aprobado polo Decreto
119/2005, para subscribir convenios de colaboracion que vinculen o dito instituto.

Doutra banda, D. Antonio Lopez Diaz, Reitor da Universidade de Santiago de Compostela (USC)
segundo nomeamento efectuado polo Decreto 35/2022, de 17 de marzo, actuando en nome e
representacion desta, en virtude das facultades atribuidas no artigo 50 da Lei Orgdnica 2/2023,
de 22 de marzo, do Sistema Universitario, e do artigo 82 do Decreto 14/2014, de 30 de xaneiro,
polo que se aproban os Estatutos da Universidade de Santiago de Compostela, con CIF
Q1518001A e sede social no Pazo de San Xerome, Praza do Obradoiro s/n, 15782, Santiago de
Compostela.

Ambos intervefien, en funcién dos seus respectivos cargos, no exercicio das facultades que para
subscribir convenios tefien conferidas, recofiécense mutua e respectiva competencia e mais
capacidade suficiente para formalizar o presente convenio de cooperacion, e

EXPONEN:

I. Coa creacion do Instituto de Ciencias Forenses "Luis Concheiro" —antes denominado “Instituto
Universitario de Medicina Legal da Universidade de Santiago de Compostela“— polo Decreto
247/1992, do 30 de xullo, como drgano mixto da USC e da Xunta de Galicia, concédeselle ao
instituto a autorizacién para levar adiante as actividades que a Lei organica 11/1983, do 25 de
agosto, de reforma universitaria, lles atrible aos institutos universitarios, e establécese que
para os efectos de adscricion de persoal e de vixencia das actividades do instituto rexera o
establecido nos Estatutos da USC e mais no regulamento do convenio que anualmente se vén

asinando, no que se contempla unha transferencia de fondos para o sostemento econémico do
citado instituto.

Il. O Decreto 119/2005 polo que se crea o Imelga, cunha filosofia de optimizacién dos recursos
publicos, adopta unha solucion organizativa peculiar, que consistiu en crear no Imelga s6é dous
servizos (o de Patoloxia e o de Clinica), en lugar dos tres servizos previstos no Real decreto
386/1996. O terceiro servizo seria o Servizo de Laboratorio, que en Galicia non se creou. En
lugar diso, o Regulamento do Imelga, aprobado polo dito Decreto 119/2005 (DOG do 18 de maio
de 2005), estableceu no seu artigo 11.3:

«A través de convenios e doutros instrumentos asinados pola conselleria competente e a
universidade, poderd regularse a relacion do Instituto de Medicina Legal de Galicia co
Instituto de Ciencias Forenses “Luis Concheiro” da Universidade de Santiago de Compostela
para a utilizacion dos seus servizos.»

«En particular, podera regularse a cooperacion do servizo de laboratorio do Instituto de
Ciencias Forenses “Luis Concheiro” na investigacion medicolegal, sen prexuizo das
competencias que lle corresponden ao Instituto Nacional de Toxicoloxia e Ciencias Forenses,
como centro de referencia na materia.»

En virtude desta prevision legal especifica, o presente convenio recolle os termos da relacién do
Imelga e o Instituto de Ciencias Forenses "Luis Concheiro" da USC. Unha relacién que consiste
fundamentalmente na realizacién, por parte do Instituto de Ciencias Forenses “Luis Concheiro”,
de probas de investigacion de paternidade derivadas de expedientes xudiciais acollidos ao
beneficio de xustiza gratuita, ou cando asi o acorde de oficio o érgano xudicial ou o pida o
Ministerio Fiscal, asi como na realizacion de andalises bioldxicas, clinicas, de toxicoloxia e
criminalistica solicitadas xudicialmente ou polos médicos forenses do Imelga.

lll. O Imelga ten como misién auxiliar en materia de medicina forense os xulgados, tribunais,
fiscalias e oficinas do Rexistro Civil en todo o ambito territorial da comunidade auténoma.

IV. A Xunta de Galicia ten atribuidas competencias e funcidns en materia de xustiza en virtude
do artigo 20 do Estatuto de autonomia de Galicia, aprobado pola Lei orgdnica 1/1981, do 6 de
abril, que se exercen a través da Conselleria de Presidencia, Xustiza e Deportes.

A Conselleria de Presidencia, Xustiza e Deportes, & que estd adscrita o Imelga, considera que se
deben aproveitar os recursos técnicos e humanos do Instituto de Ciencias Forenses “Luis
Concheiro” para colaborar co Imelga en materia de medicina legal e forense, situaciéon que
aconsella continuar esta lifia de colaboracidn.

Pola sua parte, a USC, de acordo coa Lei orgdnica 2/2023, do 22 de marzo, do Sistema
Universitario, e mais cos Estatutos da USC, considera que se deben aproveitar os recursos
técnicos e humanos do Imelga para colaborar nos programas de docencia e investigacion
levados a cabo no Instituto de Ciencias Forenses “Luis Concheiro” en materia docente de
segundo e terceiro ciclo.

V. En consecuencia, a USC e mais a Conselleria de Presidencia, Xustiza e Deportes elaboraron
este documento co obxecto de instrumentar a cooperacion entre ambos os institutos cara ao
desenvolvemento das actividades antes mencionadas, unha vez que os motivos expostos
xustifican a imposibilidade de promover a concorrencia publica, ao abeiro do disposto no artigo
6 da Lei 9/2017, do 8 de novembro, de Contratos do Sector Publico.

De conformidade con canto antecede, ambas as duas partes acordan subscribir o presente
convenio, que se rexera polas seguintes

CLAUSULAS:

Primeira. O obxecto deste convenio é articular a colaboracion entre a Conselleria de
Presidencia, Xustiza e Deportes e mais a USC no ano 2026 para:

a) A realizacion, nos servizos do Instituto de Ciencias Forenses "Luis Concheiro" da USC, das
probas de toxicoloxia e xenética forenses que precisen os médicos forenses do Imelga ou os
xuices e fiscais, asi como das solicitadas polos corpos e forzas de seguridade que sexan
acordadas pola autoridade xudicial.

b) A realizacion de actividades docentes no segundo e terceiro ciclos dos estudos
universitarios, asi como a colaboracion coas facultades de Medicina e Odontoloxia, Dereito
ou calquera outra, para lles proporcionar aos estudantes desas carreiras experiencia no
ambito de actuacion de ambos os dous institutos.

c) A realizacion doutras actividades docentes, fundamentalmente a formacién de
especialistas en medicina legal e forense en colaboracién e coordinacion co Imelga.

Segunda. No ambito da colaboracidn institucional co Imelga, o Instituto de Ciencias Forenses
"Luis Concheiro" da USC goza dunha previsiéon normativa especifica recollida nos artigos 11 e 21
do regulamento aprobado polo dito Decreto 119/2005. En concreto, o artigo 11.3 establece o
seguinte: “A través de convenios e doutros instrumentos asinados pola conselleria competente e a
universidade, podera regularse a relacion do Instituto de Medicina Legal de Galicia co Instituto de
Ciencias Forenses “Luis Concheiro” da Universidade de Santiago de Compostela para a utilizacion
dos seus servizos. En particular, podera reqularse a cooperacion do servizo de laboratorio do
Instituto de Ciencias Forenses “Luis Concheiro” na investigacion medicolegal (..)”. En virtude desta
prevision, os servizos de Xenética e Toxicoloxia do Instituto de Ciencias Forenses “Luis
Concheiro” vefien prestando funciéns de servizo de laboratorio do Imelga e, en troco, a

Conselleria de Presidencia, Xustiza e Deportes transfirelle anualmente fondos & USC para
colaborar de xeito global no sostemento econdmico do Instituto de Ciencias Forenses “Luis
Concheiro”.

Terceira. A Xunta de Galicia, a través da Conselleria de Presidencia, Xustiza e Deportes,
colaborard na realizacion das actuaciéns a que se refire a cldusula segunda deste convenio
achegando a cantidade maxima de catrocentos mil euros (400.000,00 €) con cargo a aplicacién
orzamentaria 05.03.131A.227.02 (c6digo de proxecto 2015 00075) do proxecto de orzamentos
xerais da Comunidade Auténoma da anualidade 2026, aprobado polo Consello da Xunta na sua
reunion do 17 de outubro de 2025.

O expediente tramitase como anticipado de gasto conforme co disposto no artigo 1°, apartado
1.1 da Orde do 11 de febreiro de 1998 da conselleria de Economia e Facenda, modificada polas
ordes da mesma conselleria do 27 de novembro de 2000 e do 25 de outubro de 2001, pola que
se regula a tramitacion anticipada de expediente de gasto e a sua eficacia queda sometida &
condicién suspensiva da existencia de crédito suficiente para financiar as obrigas derivadas
dela.

Esta cantidade serd aboada do seguinte xeito:

O Instituto de Ciencias Forenses “Luis Concheiro” presentard mensualmente ante a Direccion
Xeral de Xustiza a correspondente xustificacidn dos gastos relativos ao presente convenio. A
citada xustificacidn, consistird nunha certificaciéon que xustifique o cumprimento da finalidade
do convenio e da aplicacion dos fondos destinados para tal efecto.

Cuarta. As achegas econdmicas da Conselleria de Presidencia, Xustiza e Deportes realizaranse
unha vez comprobadas as certificacions presentadas mensualmente pola USC.

O prazo para presentar a documentacion xustificativa do convenio sera dende a formalizacion
do convenio ata o0 15 de decembro de 2026.

Quinta. O material cientifico e os demais medios adquiridos como consecuencia da aplicacion
do presente convenio coas achegas da Xunta de Galicia permaneceran adscritos ao Instituto de
Ciencias Forenses "Luis Concheiro" mentres exista, e a disposicion da comunidade universitaria
para o cumprimento dos fins establecidos neste convenio.

Sexta. As actividades de colaboracion do Instituto de Ciencias Forenses “Luis Concheiro” co
Imelga e de asistencia @ Administracion de xustiza de Galicia comprenderan:

a) A realizacion de probas de investigacion de paternidade e probas de investigacion
xenética derivadas de expedientes acollidos ao beneficio de xustiza gratuita, asi como as
acordadas pola autoridade xudicial ou a instancia do Ministerio Fiscal.

b) A realizacién polos servizos de Toxicoloxia e Xenética forenses das andlises bioldxicas,
clinicas, toxicoldxicas e criminalisticas que soliciten as autoridades xudiciais ou os médicos
forenses do Imelga, asi como das analises de alcoholemia solicitadas polas ditas
autoridades e funcionarios ou polas unidades de policia xudicial en procesos penais.

Esta colaboracion prestarase sen prexuizo das competencias do Instituto de Toxicoloxia e
Ciencias Forenses.

O Instituto de Ciencias Forenses “Luis Concheiro” adoptara as medidas oportunas para garantir,
de conformidade co previsto no artigo 796 de Lei de axuizamento criminal (LACrim), modificado
pola Lei 38/2002, sobre xuizos rapidos, a realizacién inmediata das analises solicitadas polas
unidades de policia xudicial, médicos forenses ou autoridades xudiciais no marco dun
procedemento para o axuizamento rapido de delitos, asi como tamén a remisién do informe de
resultados ao xulgado de garda competente polo medio mais rapido, e en todo caso antes do
dia e hora sinalados para a comparecencia das partes ante o xulgado de garda prevista no
artigo 796 da LACrim.

Sétima. A direccidén do Instituto de Ciencias Forenses “Luis Concheiro” pofiera en practica as
medidas necesarias para garantir que no marco da colaboracién prevista na clausula anterior,
os facultativos e persoal do dito instituto sexan informados da obriga de abstencién nos casos
previstos na Lei organica do poder xudicial para os peritos xudiciais, asi como tamén da obriga
de respectar a normativa sobre segredo sumarial, segredo profesional e proteccién de datos
persoais. A direccion vixiard, establecendo as instrucidns ou protocolos oportunos, o
cumprimento desta normativa.

Oitava. Remisidn de mostras e emision de informes.

Para a practica de peritaxes e a solicitude dos correspondentes informes, os médicos forenses
remitiranlle directamente & sede do Instituto de Ciencias Forenses “Luis Concheiro” os
obxectos, substancias, mostras ou pezas que deban ser examinados e indicaranse os datos ou
informacion concreta que se solicite. A indicada informacidn que se solicite debera ser a
adecuada e proporcionada & natureza do asunto, sen que se poidan solicitar probas, datos ou
informacions innecesarias ou improcedentes.

Sempre se achegard unha informacién indicativa dos datos clinicos, necrépsicos e procesuais
que poidan ter interese para orientar a investigacion.

A recollida, preparacion e envio dos obxectos, substancias, mostras ou pezas que vaian ser
examinados seran realizados polos médicos forenses de conformidade coa instrucién que sobre
a materia aprobe a Direccidn Xeral de Xustiza da Xunta de Galicia. A peticion realizarase no
modelo oficial aprobado pola Direccion Xeral de Xustiza.

As ditas instrucions coordinaranse a través da direccién do Instituto de Ciencias Forenses “Luis
Concheiro” e mais da do Imelga, que regularan tamén o modo de recepcidn e devolucién dos
envases e elaboraran un regulamento para o almacenamento, custodia ou destrucién das
mostras ou obxectos remitidos.

A direccidn do Instituto de Ciencias Forenses “Luis Concheiro” adoptara as medidas necesarias
para o cumprimento destes aspectos da instrucidon, podendo rexeitar a realizacidn das peritaxes
cando se incumpra a dita instrucion e, en todo caso, cando a solicitude non se acompafie cunha
informacién basica indicativa dos datos clinicos, necrépsicos e procesuais ou cando existan
dubidas sobre a correcta conservacién e integridade dos obxectos, substancias, mostras ou
pezas que deban ser examinados.

Asemade tamén podera rexeitar a realizacion das peritaxes e os correspondentes informes
cando por razéns técnicas, organizativas, ou doutra natureza o Instituto non estea en
condiciéns de realizalas, pofiendo dita circunstancia en cofiecemento da Direccién do Imelga
para a remisién das mostras ao laboratorio que corresponda.

Polas mesmas razéns de auto organizacidon e autonomia funcional, o Instituto de Ciencia
Forenses “Luis Concheiro” podera rexeitar a practica de determinadas probas, sempre con
comunicacién previa & Direccion do Imelga e xustificacion da causa do rexeitamento.

As incidencias que se deriven do establecido nos paragrafos anteriores poderan ser sometidas a
comisién de seguimento do convenio, aos efectos de que por esta se propofian as partes as
medidas adecuadas para a sua correccion ou emenda.

Cando actue en actividades de asistencia @ Administracion de xustiza en materia de toxicoloxia
e xenética forenses, os informes do Instituto de Ciencias Forenses “Luis Concheiro” reuniran os
requisitos previstos na lexislacion aplicable aos ditames periciais, seran asinados pola persoa
que os realice e mais polo xefe de servizo respectivo e seran remitidos por este & subdireccion
territorial do Imelga solicitante.

De todos os informes arquivarase no devandito instituto unha copia debidamente clasificada.
O Instituto de Ciencias Forenses “Luis Concheiro” levara un rexistro de entrada de peticidéns de

mostras e de saidas de informes. Neste rexistro anotaranse todos os informes, analises ou
investigaciéons que se soliciten, con indicaciéon do érgano e da autoridade ou funcionario

solicitante, da data de entrada da solicitude, dos obxectos ou mostras recibidas, do servizo ou
seccion encargados do informe, da data de emision e do envio & subdireccion territorial do
Imelga solicitante, asi como de calquera outra observacién que se estime de interese.”

Novena. O persoal do Instituto de Ciencias Forenses “Luis Concheiro” da USC colaborara en
todas aquelas actividades formativas dos médicos forenses que lle sexan demandadas polo
Imelga, e que lle seran retribuidas independentemente do presente convenio.

Da mesma maneira, os médicos forenses do Imelga que se determine colaborardn, como
profesores asociados de ciencias da saude (PACS) e nas outras categorias de profesorado que
corresponda de acordo co marco lexislativo, en todas aquelas actividades de segundo e terceiro
ciclo nos graos de Medicina, Odontoloxia e Dereito, e na formacién de especialistas de Medicina
legal e forense.

Tanto a USC coma a Conselleria de Presidencia, Xustiza e Deportes comprométense a estimular
e dar apoio a colaboracion e coordinacién dos dous institutos en materia de investigacion en
medicina legal, asi como promover a investigacion de medicina legal nos programas de I+D+i
galegos, nacionais e europeos.

Décima. Memoria anual de actividades.

O Instituto de Ciencias Forenses “Luis Concheiro”, con data do 30 de decembro de 2026,
remitiralle & Conselleria de Presidencia, Xustiza e Deportes unha memoria informe sobre a
asistencia prestada & Administracidon de xustiza en Galicia. Na dita memoria deberan contarse
os datos, segundo resulte do rexistro previsto na clausula oitava, sobre os servizos, traballos e
actuacion realizados e mais sobre os informes emitidos por solicitude das autoridades xudiciais
e médicos forenses, clasificados segundo os servizos e o obxecto da investigacion.

Esta memoria sera obxecto de avaliacién pola Comisiéon de Seguimento prevista na clausula
seguinte.

Décimo primeira. Créase unha comision de seguimento do presente convenio, que se reunira
polo menos unha vez ao ano, integrada por:

Tres representantes da USC, que seran:
- A persoa titular da reitoria, ou persoa en quen delegue.
- A persoa titular da direccion do Instituto de Ciencias Forenses “Luis Concheiro”, ou persoa
en quen delegue.
- Un representante do Consello Cientifico do Instituto de Ciencias Forenses “Luis
Concheiro”, previsto nos seus estatutos.

Tres representantes da Conselleria de Presidencia, Xustiza e Deportes, que seran:
- A persoa titular da Conselleria de Presidencia, Xustiza e Deportes.
- A persoa titular da Direccion xeral de Xustiza.
- A persoa titular da direccion do IMELGA.

Os dous primeiros poderan delegar as suas funcidns en quen consideren conveniente.

A titulo enunciativo, esta comisidn terd as seguintes funcions:

a.- Facer o seguimento, avaliacidn e control do desenvolvemento do convenio, exercendo a
funcion de coordinacion entre as institucions que forman parte deste.

b.- Controlar a execucién da dotacién econdémica prevista no convenio.

c.- Interpretar e executar o convenio e resolver cantas dubidas poidan xurdir na sua
execucion.

d.- Avaliar a memoria prevista na clausula anterior.

e.- Cofiecer e, se é 0 caso, aprobar a memoria anual das actividades do Instituto de Ciencias
Forenses “Luis Concheiro” contempladas neste convenio.

Décimo segunda. O periodo de vixencia do presente convenio estenderase dende o momento
da sua sinatura ata o cumprimento polas partes dos deberes asumidos. En ningun caso
excedera o 30 de decembro de 2026.

Podera ser resolto polas seguintes causas:

a.- Por incumprimento inxustificado dos seus compromisos obrigatorios por algunha das
partes.

b.- Por mutuo acordo, que debera ser motivado e manifestado por escrito.

O incumprimento das obrigas e compromisos asumidos por cada unha das partes asinantes
podera determinar a resolucién do presente convenio e a entidade incumpridora asumiria, de
ser 0 caso, os danos acreditados que deriven daquel. De non acadarse acordo expreso entre as
partes, para o seu calculo e abono estarase aos criterios establecidos no artigo 34 da Lei
40/2015, de 1 de outubro, de Réxime Xuridico do Sector Publico.

Décimo terceira. Excliese a formalizacién dun contrato administrativo segundo a
interpretacion do artigo 6 da Lei 9/2017, do 8 de novembro, de Contratos do Sector Publico,
posto que o Instituto de Ciencias Forenses "Luis Concheiro" é un organismo que cumpre a
funcién do terceiro servizo do que carece o Imelga, que é o Servizo de Laboratorio, que en
Galicia non se creou, polo que anualmente se lle transfiren fondos & USC para colaborar no
sostemento econdmico do Instituto de Ciencias Forenses "Luis Concheiro".

Décimo cuarta. O cofiecemento das cuestidns litixiosas que se poidan producir como
consecuencia da execucidn deste convenio corresponderalle a xurisdicion contencioso-
administrativa.

Décimo quinta. O presente convenio podera ser modificado por mutuo acordo das partes a tra-
vés da subscricidon da correspondente addenda modificativa, que deberd ser subscrita polas
mesmas autoridades que asinan este convenio.

Décimo sexta. Este convenio sera obxecto de publicacidn, de acordo co previsto na Lei 1/2016,
do 18 de xaneiro, de transparencia e bo goberno da Administracién publica galega. Asi mesmo,
incluirase no Rexistro Publico de Axudas, Subvencidns e Convenios, de conformidade co Decreto
132/2006, do 27 de xullo, polo que se regulan os rexistros publicos creados nos artigos 44 e 45
da Lei 7/2005, do 29 de decembro, de orzamentos xerais da Comunidade Auténoma de Galicia
para o ano 2006.

As partes asinantes do convenio manifestan o seu consentimento para que os datos persoais
que constan neste convenio, asi como o resto das especificacions contidas no mesmo, poidan
ser publicados no Portal de transparencia e Goberno aberto.

De conformidade con canto antecede, e no exercicio das atribucions de que son titulares os
asinantes, subscriben o presente convenio no lugar e data indicados.

O Conselleiro de Presidencia, Xustiza e O Reitor da Universidade de Santiago de
Deportes Compostela
Diego Calvo Pouso Antonio Lépez Diaz
9

Asinado por: CALVO POUSO, DIEGO

Cargo: Conselleiro

Data e hora: 30/12/2025 09:21:07

